
reverence que plusieurs temples ont esté construicts sous
son nom et un ordre de religieux estably, portans le tiltre
et 'habit de moine de sainct Anthoine, ayans maisons,
éO‘hses cloistres, et revenus suffisans pour leur entretene-
ment; et s'en’ voist encore awjourd’huy, nosi-seulement
en I'Europe, mais aussi en Asie et Affrique dotiez et ren-
tez par les roys et princes et republiques emiies de ses
miracles et de la charité qui s’exerce par les disciples et
sectateurs d’iceluy. Les plus devots chrestiens tiennent

- que ce sainct personnage a obtenu ceste grace, que tous
ceux qui requerroient ses intercessions envers Dieu seroient
preservez et guaris de toutes malad1es portans feu et
Istiomene (1), que I'on appelle communement le mal
Sainct-Anthoine; et se trouve escrit és chroniques dudit
Ordre, que pour donner tesmoignage du lieu donf ce
sainct estoit sorty, tous ceux de la race des comtes de
Vintemille, leurs hommes et subiects sont exemps de ce
mal, et que ceux qui en sont entachez és autres provinces,
venans & Vintemille ou és maisons desdits comfes, en
sont guaris tout aussy tost qu'aucun d’eux a faict ses
prieresd Dieu par l'intercession de sainct Anthoine, chose
si claire et approuvée par toute la coste de Gennes, que
nul n’en doute, et est tenue pour notoire.

II. Or, depuis ce temps 13, les comtes de Vintemille ont
tousiours prosperé et multiplié, non-seulement en biens et
honneurs, mais aussi en lignée, tant en la coste de Gennes
qu’en autres provinces. Ceux qui se tenoient en la cité et
forteresse de Vintemille, principalle marque de leur nom,
tenoient cour ouverte et faisoient de grands faicts d’armes
par mer et par terre, et ont faict bastir et construire de

(1) Esthioméne ou dartre rongeante, appelée par Galien Eafeduevog
Eomng.



